
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

mexanizmlarini joriy qilish, yirik va o‘rta biznes korxonalari faoliyatini transformatsiyalash va

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

CHIQINDILARNI QAYTA ISHLASH SANOATI VA ATROF-
MUHITGA SALBIY TA'SIRINI KAMAYTIRISH YO‘LLARI

Annotatsiya. Chiqindilarni qayta ishlash korxonalari tomonidan atrof-muhitga keluvchi
salbiy ta’sirlarni aniqlab, ularni kamaytirish bo‘yicha ilmiy asoslangan, amaliy yo‘llarni ko‘rib
chiqish; mahalliy sharoitda, O‘zbekiston misolida, bu masalada olimlarning fikrlarini kiritish va
tahliliy misollar bilan yechim taklif etish.

Kalit so‘zlar: chiqindilarni qayta ishlash, qayta ishlash sanoati, atrof-muhitni muhofaza
qilishekologik toza texnologiyalar, barqaror rivojlanish, chiqindilarni kamaytirish, resurslarni
tejash, qayta tiklanadigan resurslar, iqtisodiy samaradorlik, kimyoviy ifloslanish, gaz va suv
chiqindilari, energiya samaradorligi, ekologik monitoring, chiqindilarni boshqarish, tabiiy muhitni
saqlash, zararli moddalar chiqarilishini kamaytirish, ekologik toza ishlab chiqarish, sanoat
chiqindilari, qayta ishlash jarayonlari, atrof-muhitga ta’sirni kamaytirish strategiyalari.

Аннотация. Выявить и рассмотреть научно обоснованные, практические способы
снижения негативного воздействия предприятий по переработке отходов на окружающую
среду; представить мнения учёных по этому вопросу в местных условиях на примере
Узбекистана и предложить решения с аналитическими примерами.

Ключевые слова: переработка отходов, перерабатывающая промышленность, охрана
окружающей среды, экологически чистые технологии, устойчивое развитие, сокращение
отходов, ресурсосбережение, возобновляемые ресурсы, экономическая эффективность,
химическое загрязнение, выбросы газа и воды, энергоэффективность, экологический
мониторинг, управление отходами, охрана окружающей среды, сокращение выбросов
вредных веществ, экологически чистое производство, промышленные отходы, процессы
переработки, стратегии снижения воздействия на окружающую среду.

Abstract. To identify and consider scientifically based, practical ways to reduce the
negative impacts of waste processing enterprises on the environment; to introduce the opinions of
scientists on this issue in local conditions, on the example of Uzbekistan, and to propose solutions
with analytical examples.

Keywords: waste processing, processing industry, environmental protection,
environmentally friendly technologies, sustainable development, waste reduction, resource
conservation, renewable resources, economic efficiency, chemical pollution, gas and water
emissions, energy efficiency, environmental monitoring, waste management, environmental
protection, reduction of emissions of harmful substances, environmentally friendly production,
industrial waste, processing processes, strategies for reducing environmental impact.

Kirish
Atrof-muhit muammolari global darajada dolzarb masalada hisoblanishi bilan

birga, chiqindilarni qayta ishlash sanoati ham ushbu muammolarni hal qilishda
muhim rol o‘ynaydi. Mamlakatimizda chiqindilarni qayta ishlash sanoati
rivojlanishda davom etayotgan bir paytda, uning atrof-muhitga ta'siri va bu ta'sirni
kamaytirish yo‘llarini aniqlash zarur. Chiqindilarni qayta ishlashning maqsadi
nafaqat resurslarni tejash, balki atrof-muhit muhofazasi va iqtisodiy barqarorlikni
ta'minlashdir. Chiqindilarni Qayta Ishlash Sanoatining Ahmiyati Chiqindilarni qayta
ishlash - bu atrof-muhitni muhofaza qilishning samarali usuli hisoblanadi. U nafaqat
tabiiy resurslarni tejashga yordam beradi, balki sanoat va iqtisodiyotning
rivojlanishiga ham hissa qo‘shadi. Ba’zi ilmiy tadqiqotlarga ko‘ra, chiqindilarni
qayta ishlash jarayonida 30 %gacha energiya tejash mumkin. Mahalliy olimlar,
masalan, Zokirov S. va Abdullaeva N. chiqindilarni qayta ishlashning iqtisodiy
samaradorligini oshirish zarurati haqida muhim fikrlar bildiradilar. Chiqindilarni
qayta ishlash sanoati bugungi kunda atrof-muhitni asrash, tabiiy resurslarni tejash,
energiya sarfini kamaytirish, karbon izini qisqartirish kabi ijobiy jihatlari bilan keng
tarqalmoqda. Shu bilan birga, bunday sanoat korxonalari o‘z faoliyati orqali turli xil
salbiy ta’sirlarni ham atrof-muhitga yetkazadi. Masalan: zararsiz materiallardan
chiqadigan zararli moddalar, suv va havo ifloslanishi, tuproq degradatsiyasi,
shovqin, hid va estetik muammolar.

Mahalliy olimlarning chiqindilarni qayta ishlash korxonalari va atrof-
muhitga salbiy ta’sirini kamaytirish bo‘yicha fikrlari quyida keltirilgan:

Prof. Dr. Xurshid Xolmamatov (Toshkent Davlat Agrar Universiteti): U plastik
chiqindilari qayta ishlashda ham “plastikni boʻlak qilib ajratish” va “tozalashdan
keyin qayta ishlash” prinsiplarini kuchaytirish zarurligini ta’kidlaydi.
Xolmamatovning fikricha, ayniqsa, qishloq joylarda plastik chiqindilarni “aralash”
holatda yig‘ish korruptsiya va logistika muammolari tufayli ifloslanishga olib keladi,
bunga qarshi mahalliy yig‘ish punktlarini ko‘paytirish va logistikani
optimallashtirish muhim.

Dr. Nigina Usmonova (O‘zbekiston Milliy Universiteti, Kimyo va Ekologiya
fakulteti): Usmonova organik chiqindilarni kompostlash va biogaz texnologiyalarini
keng joriy etish tarafdori. Unga ko‘ra, organik chiqindilarni aerob kompostlash va
anaerob biogaz ishlab chiqarish orqali chiqindilar hajmi kamayadi, metan kabi
issiqxona gazlari chiqishi nazorat qilinadi, energiya resurslari tejalar ekan.

Prof. Anvar Sobirov (Toshkent Kimyo-Texnologiya Instituti): Sobirov xom
ashyo sifatini tekshirish va chiqindilar tarkibini analiz qilishni kuchaytirishni tavsiya
qiladi. Korxonalarda chiqindilar tarkibida zararli metallarning (simob, kadmiy,
kadmiy, qo‘rg‘oshin) va toksik organik erituvchilarning bor-yo‘qligini doimiy

monitoring qilish, mamlakat uchun standartlar va norma qiymatlarini yangilab
borish muhim deb hisoblaydi.

Dr. Gulruh Rakhmonova (Sirdaryo Davlat Pedagogika Universiteti): U aholi va
korxona o‘rtasidagi muloqotni kuchaytirishga urg‘u beradi. Korxonalarning
chiqindilar yig‘ish, saqlash va qayta ishlash jarayonida mahalliy aholiga ma’lumot
berish, ularning shikoyat va takliflarini inobatga olish, ijtimoiy mas’uliyatni oshirish
muhim degan fikrni ilgari suradi.

Sanoat korxonalarining salbiy ta’siri:
Xususan, chiqindilarni qayta ishlash jarayonida ekologik zarar ko‘rsatuvchi bir

qator omillar mavjud:
1. Atmosfera ifloslanishi: Qayta ishlash jarayoni davomida chiqayotgan gazlar

bilan havoni ifloslantirishi.
2. Suvi ifloslanishi: Xomashyo va kimyoviy moddalar suv manbalariga tushishi.
3. Turtki beruvchi chiqindilar: Qayta ishlash jarayonidan qoladigan

chiqindilarni to‘g‘ri boshqarilmasligi, bu esa tuproqni ifloslantirishi.
Chiqindilarni qayta ishlash korxonalarining salbiy ta’sir jihatlari:
Chiqindilarni qayta ishlash (material recovery, recycling, composting va

hokazo) jarayonida quyidagi salbiy ta’sirlar yuzaga keladi:
Havo ifloslanishi: ayrim chiqindilarni kimyoviy yondirish yoki issiqlik bilan

ishlov berishda karbon oksidlari (CO, CO₂), azot oksidlari (NOₓ), oltingugurt
oksidlari (SOₓ), organik birikmalar (VOC-lar), parchalanmagan plastiklardan
chiqadigan plastik zarrachalar va mikroplastiklar havo tarkibiga tarqaladi.

Suv ifloslanishi: ishlov berish jarayonidan chiqadigan yuvinma suvlari,
kimyoviy modda tarkibidagi suyuq chiqindilar (masalan, metall ionlari, organik
erituvchilar, fenollar) yaqin daryolar, kanalizatsiyalar yoki yer osti suvlariga tushishi
mumkin.

Tuproqning degradatsiyasi: chang, kimyoviy moddalar, oqindi suvlari orqali
zaharli metallar va boshqa ifloslantiruvchi moddalar tuproq qatlamiga tushib, uning
sifatini yomonlashtiradi.

Shovqin va hid: og‘ir texnika, maydalash stansiyalari, transport vositalari va
chiqindilarni yig‘ish, saqlash jarayonlarida paydo bo‘ladigan noqulay hidlar hamda
shovqin aholi salomatligiga salbiy ta’sir ko‘rsatadi.

Energiya va resurs sarfi: qayta ishlash jarayonida elektr, issiqlik, suv kabi
resurslar ko‘p iste’mol qilinadi; agar energiya ekologik jihatdan toza bo‘lmasa,
yuqori karbon izini keltirib chiqaradi.

Biologik xavf va sanitariya muammolari: organik chiqindilar mikroblar,
hasharotlar va boshqa vektorlar uchun manba bo‘lishi mumkin, bu esa kasallik
tarqalishiga olib keladi.

Estetik va vizual ifloslanish: korxonaning tashqi ko‘rinishi, chiqindi saqlovchi
hududlarning tartibsizligi hamda chang-changalilar atmosfera va guruhlar tarafidan
ko‘rinarli bezovtalik tug‘diradi.

Salbiy ta'sirni kamaytirish yo‘llari:
Chiqindilarni qayta ishlash sanoatining salbiy ta'sirini kamaytirish uchun

quyidagi yo‘llarni taklif etamiz:
1. Yangi teknolojiyalardan foydalanish: Sanoat korxonalari xududida yangi,

energiya tejamkor texnologiyalarni joriy etish orqali atmosferaga zarar etkazish
kamaytirilishi mumkin. Misol sifatida, qazib olinadigan xom ashyo o‘rniga qayta
ishlangan materiallardan foydalanish.

2. Qayta ishlash tizimini modernizatsiya qilish: Chiqindilarni qayta ishlash
jarayonini optimallashtirish orqali chiqindlarni kamaytirish mumkin.
Avtomatlashtirilgan uskunalardan foydalanish natijasida jarayonlar samaradorligi
oshadi.

3. Ekologik ta'lim va ma'rifat: Aholi orasida ekologik ma'rifatni oshirish orqali
chiqindilarni kamaytirishga erishish, o‘z navbatida, jamoatchilikning faol ishtirokini
talab etadi. Ekologik kampaniyalar o‘tkazish orqali odamlar chiqindilarni
kamaytirishga undash mumkin.

4. Nazorat va monitoring tizimini kuchaytirish: Atrof muhitni muhofaza qilish
bo‘yicha qonunlar va nazoratni kuchaytirish. Davlat tomonidan erishilgan
natijalarning tahlilini o‘tkazish va takliflar kiritish.

Chiqindilarni qayta ishlash korxonalari atrof-muhitga zarar etkazmaslik uchun
quyidagi usullarni va strategiyalarni joriy etishlari mumkin:

a) Texnologik yangilanish va toza texnologiyalarni joriy etish
Filtrlash va gaz tozalash sistemalari (scrubberlar, elektrofiltrlar, biofilterlar)

yordamida havo ifloslanishini kamaytirish.
Qayta ishlash jarayonlarini yopiq siklida tashkil etish, ya’ni chiqindilar yoki

chiqindilar jarayonidagi chiqindilarni minimal darajada bo‘lish.
Energiya samarador qurilmalar: kam energiya sarf qiladigan mashina-

uskunalar, quyosh, shamol, biogaz kabi qayta tiklanadigan energiya manbalaridan
foydalanish.

b) Suv resurslarini boshqarish
Suyuqlik chiqindilarini dastlabki kimyoviy tozalashdan o‘tkazish, pH, toksiklik

va issiqlik darajasini me’yoriy holatga keltirish.
Yuvinma suvlari va yomg‘ir suvlari uchun alohida drenaj va qorish tizimlarini

qurish, ularni ishlov berish zavodiga yuborish.
Suvni qayta foydalanish (recycling of process water), suvni takroran ishlatish.
c) Tuproq va landshaftga ta’sirni kamaytirish

Korxonaning hududini barqaror landshaft dizayni bilan bezash; vegetatsiyalash,
daraxt ekishni rag‘batlantirish.

Tuproq osti suvlari bilan kirib borishi mumkin bo‘lgan kimyoviy moddalarni
bloklovchi qatlamlar (barrierlar) yoki asfaltlangan poydevorlar yaratish.

d) Namlagich, hid va shovqinni boshqarish
Shovqinni kamaytirish uchun texnik vositalarni izolyatsiyalash, ovoz

absorbeqchi materiallardan foydalanish, ishlov berish soatlarining aholi tartibiga
mos kelishini ta’minlash.

Hidli chiqindilarni havo egasifikatsiyasi yoki biofiltrlar orqali boshqarish.
e) Atrof-muhit monitoringi va baholash
Atmosfera, suv va tuproq monitoringini muntazam ravishda olib borish,

chiqindilar tarkibini tahlil qilish.
Atrof-muhitga ta’sirning ekologik bahosini (EIA – environmental impact

assessment) zarur hollarda doimiy yangilab turish.
f) Qonunchilik, normativ-huquqiy me’yorlar va jamiyat ishtiroki
Salbiy ifloslanish uchun jarimalar, kompensatsiyalar, motivatsion subsidiyalar

orqali texnologiyalarni yangilashga rag‘bat berish.
Korxonalar uchun atrof-muhitni muhofaza qilish bo‘yicha sertifikatlar,

standartlar (masalan, ISO 14001), monitor va auditlarni joriy etish.
Aholi va mahalliy jamoalarning xabardorligini oshirish, ularni konsultatsiya va

qaror qabul qilish jarayoniga jalb etish.
Tahliliy Misollar sifatida ko‘radigan bo‘lsak Mahalliy misollarni tahlil qilish

jarayonida O‘zbekistonning "Chiqindilarni qayta ishlash loyihalari" haqida fikr
yuritish mumkin. Respublikaning turli hududlarida amalga oshirilgan loyihalar
misolida, masalan, Toshkent shahrida amalga oshirilgan chiqindilarni qayta ishlash
zavodi, ekologik xavfsizlikni ta'minlashda muhim rol o‘ynadi va shu orqali
chiqindilar hajmini 20% ga qish qildrq. Mahalliy Olimlarning Fikrlari Mahalliy
olimlarning fikrlarini keltirish muhimdir. Olimlar Shokurova N. va Murodov A.
chiqindilarni qayta ishlashda ekotizim va iqlim o‘zgarishlari o‘rtasidagi
munosabatni o‘rganish orqali bu jarayonlarning ahamiyatini oshirish lozimligini
ta'kidlaydilar. Ularning fikricha, chiqindilarni qayta ishlashda yangi usullarni
qo‘llash va ekologik xavfsizlikni ta'minlash uchun ilmiy asoslangan yondashuvlar
zarur.

Quyidagi misollar real holatlar asosida, salbiy ta’sirlarni aniqlash va
ularni kamaytirishga qaratilgan yechimlarni ko‘rsatadi.

Metall parchalash va yondirish korxonasi (Qoraqalpog‘iston) Korxona temir-
alyumin parchalash bilan shug‘ullanadi. Yondirish jarayonida NO₂ va SO₂
chiqindilari atmosferaga chiqib, havo sifati buziladi. Qolaversa, metall

parchalanishidan hosil bo‘lgan metall zarralari tuproq va yer osti suvlari orqali
tarqaladi.

Yechim: elektrofiltr o‘rnatish; yong‘in va issiqlik davrida gazlarni tozalovchi
scrubberlardan foydalanish; yer osti suvlari va tuproq monitoringini
muntazamlashtirish; chiqindilarni saqlash uchun maxsus chiqindilar havzalarini
betonlash; korxona atrofini daraxt-butalar bilan o‘rab olish.

Misol 2: Plastik chiqindilarni qayta ishlash zavodi (Toshkent viloyati)
Zavodda plastik qayta ishlash jarayonida plastmassa yondirilsa, hid va toksik

gazlar hosil bo‘ladi; yuvish jarayonlarida ishlatilgan detergentlar va erituvchilardan
suv havzasiga kimyoviy ifloslanish sodir bo‘ladi.

Yechim:
Plasten ishlov jarayonida yondirilish o‘rniga eritma yoki mexanik qirqish kabi

kam ifloslanadigan texnologiyalarni tanlash.
Suv tozalash qurilmalari – biologik tozalash stansiyalari va kimyoviy tozalash;

suyuq chiqindilarni qayta ishlash va qayta ishlatish; suyuq chiqindilarni dam olish
havzalarida saqlash.

Gazlar va hid chiqindilarini biofiltrlar yordamida tozalash; zarur hollarda aktiv
karbon filtrlar.

Misol 3: Organik chiqindilarni kompostlash va biogaz ishlab chiqarish
(Namangan)

Organik chiqindilar (oshxona chiqindilari, agrar chiqindilar) kompostlash
jarayonida anaerob sharoitda bo‘lishi, oqindi suyuqliklar hosil qilishi mumkin. Agar
qurilma ventilyatsiyasi va gaz chiqarish tizimi yetarlicha bo‘lmasa, metan (CH₄)
kabi issiqxona gazlari havo atmosferasiga chiqadi.

Yechim:
Kompostlashni aerob sharoitda tashkil etish; ventilyatsiya tizimini ta’minlash.
Biogaz reaktorlaridan foydalanib, metan qazini to‘plash va undan energiya

manbai sifatida foydalanish.
Likvidatsiya va yo‘q qilish jarayonlarida chiqindilarni mutanosib saqlash;

suyuq chiqindilarni maxsus lagunalar (havzalar) va tozalash qurilmalariga yuborish.
Xulosa va takliflar
Chiqindilarni qayta ishlash sanoati ning atrof-muhitga salbiy ta'sirini

kamaytirish yo‘llari ko‘plab usullarni o‘z ichiga oladi. Innovatsion texnologiyalar,
ta'lim va qat'iyatli nazorat orqali bu muammolar hal etilishi mumkin.
Mamlakatimizda ushbu sohani rivojlantirish hamda atrof-muhitni muhofaza qilish
ilmi va amaliyotini birlashtirish zarurdir. Chiqindilarni qayta ishlash korxonalari
atrof-muhitga turli xil salbiy ta’sir ko‘rsatishi mumkin: havo, suv, tuproq ifloslanishi;
shovqin, hid, biologik xavf va resurs sarfi. Biroq, yuqorida sanab o‘tilgan texnologik
yangilanishlar, tushuncha va monitoring tizimlari, normativ-huquqiy islohotlar va

jamiyat ishtiroki orqali bu ta’sirlarni samarali ravishda kamaytirish mumkin.
Mahalliy misollar – metall parchalash, plastik qayta ishlash, organik chiqindilarni
kompostlash kabi korxonalar misolida – toza texnologiyalar va ekologik tizimlarni
joriy etish orqali sezilarli yaxshilanishlar bo‘lgan. Mahalliy olimlar fikricha, texnik
va texnologik jihatdan yechimlar yetarli bo‘lsa-da, tashkiliy, huquqiy va ijtimoiy
jihatlar ham muhim rol o‘ynaydi. Sanoat chiqindilarini qayta ishlashning ekologik
xavfsizlikka ta'siri katta ahamiyatga ega. Chiqindilarni qayta ishlash nafaqat atrof-
muhitni himoya qilish, balki resurslarni tejash va iqtisodiy samaradorlikni
oshirishga yordam beradi. Shuningdek, sanoat chiqindilarini qayta ishlashda ilmiy
izlanishlar va texnologik innovatsiyalarni rivojlantirish zarur. Yangi
texnologiyalarni ishlab chiqish va ulardan samarali foydalanish chiqindilarni qayta
ishlash jarayonlarini yanada ekologik toza va samarali qilish imkoniyatini yaratadi.
Bu jarayonlarning muvaffaqiyati hukumat, sanoat va ilmiy jamoa o‘rtasida
mustahkam hamkorlikni talab qiladi.

Quyidagi amaliy takliflar bilan chiqindilarni qayta ishlash
korxonalarining salbiy ta’sirlarini kamaytirish mumkin:

1. Texnologiya investitsiyalari: davlat subsidiya va soliq imtiyozlarini joriy
etish orqali korxonalarga toza texnologiyalarni sotib olish va o‘rnatish imkoniyatini
kengaytirish. Xalqaro grant va kredit dasturlaridan foydalanish.

2. Standartlar va me’yorlarni takomillashtirish: chiqindilar tarkibi,
chiqindilarning ifloslantiruvchi moddalar darajasi bo‘yicha milliy standartlar
ishlanib chiqilsin va joriy korxonalarda majburiy nazoratga olinishi kerak; ISO
14001, EMAS kabi xalqaro standartlar tatbiq qilinsin.

3. Monitoring va auditi kuchaytirish: atmosfera, suv va tuproq monitoringini
OAV va mahalliy aholi ishtirokida oshik ko‘rinishda olib borish; mustaqil
inspeksiyalar tashkil etish;

4. Ta’lim va aholi xabardorligi: ekologik ta’lim maktablarda, kollejlar va
universitetlarda kuchaytirilsin; korxonalar aholi bilan ochiq hisobotlar bersin;
jamoat fondlari va nodavlat tashkilotlar orqali ma’lumot tarqatilsin.

5. Jamiyat ishtiroki va ijtimoiy mas’uliyat: korxonalar mahalliy jamoalarga
foyda keltiradigan loyihalarni amalga oshirsin; aholi nuqtai nazarini olish uchun
shikoyat va takliflar tizimi yaratilsin.

6. Energiya manbalarini diversifikatsiyalash: qayta tiklanadigan energiyalardan
foydalanish – quyosh panellari, shamol turbinalari, biogaz imkoniyatlarini
kengaytirish; energiya samarador uskunalar sotib olish.

7. Ekotexnologik innovatsiyalarni qo‘llab-quvvatlash: tadqiqot institutlari,
universitetlar va korxonalar hamkorligida yangi toza texnologiyalar ishlab chiqilsin;
grantlar ajratilsin.

Annotatsiya. Ushbu maqolada iqtisodiyotni barqaror rivojlantirish jarayonida ishlab
chiqarishni diversifikatsiya qilish, iqlim o‘zgarishi oqibatlariga moslashish va ularni yumshatish
hamda tabiiy resurslardan foydalanish samaradorligini oshirish masalalari tahlil qilinadi.
Tadqiqotda O‘zbekiston iqtisodiyoti misolida so‘nggi yillarda amalga oshirilgan strukturaviy
o‘zgarishlar, ekologik barqarorlikni ta’minlash bo‘yicha davlat siyosati, “yashil iqtisodiyot”
konsepsiyasi hamda innovatsion texnologiyalarni joriy etishning ahamiyati yoritilgan.

Kalit so‘zlar: Barqaror rivojlanish, diversifikatsiya, iqlim o‘zgarishi, yashil iqtisodiyot,
tabiiy resurslar, ekologik siyosat.

Аннотация. В статье анализируются вопросы диверсификации производства,
адаптации к изменению климата и смягчения его последствий, а также повышения
эффективности использования природных ресурсов в процессе устойчивого развития
экономики. В исследовании освещаются структурные изменения, реализованные в
последние годы, государственная политика по обеспечению экологической устойчивости,
концепция «зеленой экономики» и важность внедрения инновационных технологий на
примере экономики Узбекистана.

